



	
	


	
	

	পাতা:কবিতাকুসুমাঞ্জলি.pdf/৭০

	
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কবিতাকুসুমাঞ্জলি।

কিছু ফলোদয় নাই সেই কথা কখনে,

সুজনে কি শুনে কভু মৃষাভাষা শ্রবণে।

জ্বলে যায় শুনে তায় চটে উঠে তখনি,

শ্রবণে শ্রবণে তাহা জ্ঞান হয় অশনি।

তুষিবারে পরিহাস কথা কহ বহুশঃ,

অন্যে তাই বিষ ভাবে তুমি ভাব পীযূষ।

কুভাষা বলিতে তব রস হয় রসনা!

জগদীশ গুণগানে নাহি দেথি বাসনা।

সুনৃত বচন যদি বল ভূমি রসনে!

হেলায় তুষিতে পার সে সকল সুজনে।

অতএব শুন বলি, ত্যজ কথা কুরস,

বল তাহা, আছে যায় শমরস সুরস।








নদী।







অবিদিত গিরিকুলে জনম তোমার,

নদি! তব নীচপথে নিয়ত প্রচার।

নক্র মীন হীন জাতি সহ কর বাস,

আকারে বক্রতা তর পাইছে প্রকাশ।

থাকিয়া তোমার কূলে যত তরুগণ,

নিরন্তর তর শোভা করয়ে সাধন।

		 এই পাতা শেষ সম্পাদিত হয়েছে ০৩:০১টার সময়, ২৮ আগস্ট ২০১৯ তারিখে।

